
Guru Stuti Shatakam

கு³ருஸ்துதிஶதகம்

ஶ‍்ரு’ங்க³கி³ரிஜக³த்³கு³ருஶ்ரீஸச்சிதா³நந்த³பா⁴ரதீமஹாஸ்வாமிபி⁴ர்விரசிதம்

விநாயகமஹம் வந்தே³ விவிதா⁴ர்த²விதா⁴யகம் ।
வித்³வஜ்ஜநலஸச்சேதோவிஷயம் விஶ்வரூபிணம் ॥ 1॥
அநுக்³ரஹாய ப⁴க்தாநாம் ப்ரணமாமி கு³ரூநஹம் ।
ஶ்லோகை: ஶதமிதை:ஸாது⁴பதை³ரர்தா²பி⁴தா⁴யிபி: ⁴ ॥ 2॥
அக²ண்ட³ஸச்சிதா³நந்த³ரூபாய ப்³ரஹ்மரூபிணே ।
ப்ரசண்ட³கரவர்ணாய பரிபூர்ணாய நித்யஶ: ॥ 3॥
ஓங்காராய நமஸ்துப்⁴யம் மங்க³ளாய மஹாத்மநே ।
வேத³மூலாய நித்யாய ஜ்யோதிஷே விமலாய ச ॥ 4॥
நம:ஸதா³ஶிவாயாத² கோடிஸூர்யோபமாய ச ।
நம:ஸஹஸ்ரஶீர்ஷாய தாவத்³த்³ரு’க்பாத³பா³ஹவே ॥ 5॥
நம: ப்ரக்ரு’தயே தஸ்யை த்ரிகு³ணாக்ரு’தயேऽநிஶம் ।
யயா விமோஹிதா ருத்³ரப்³ரஹ்மவிஷ்ணுபுரோக³மா: ॥ 6॥
நம: ஶிவாய ருத்³ராய பார்வதீரமணாய ச ।
நீலகண்டா²ய நித்யாய நிரவத்³யாய ஶூலிநே ॥ 7॥
ஶிவோऽஹமிதி யம் த்⁴யாயந்நஶிவோऽபி ஶிவோ ப⁴வேத் ।
த³க்ஷிணாமூர்திரூபாய தஸ்மை ஶ்ரீகு³ரவே நம: ॥ 8॥
காஶீபுரநிவாஸாய ப⁴க்தாநாம் ப⁴வஶாந்தயே ।
தாரகப்³ரஹ்மதோ³ யஶ்ச தஸ்மை ஶ்ரீகு³ரவே நம: ॥ 9॥
தாரகப்³ரஹ்மணே துப்⁴யம் தாரகாரிவிதா⁴யிநே ।
தாரகேஶவிபூ⁴ஷாய தஸ்மை ஶ்ரீகு³ரவே நம: ॥ 10॥
யந்நாமஸ்மரணாதே³வ முச்யந்தே ப⁴வபீடி³தா: ।
யோ ப⁴க்தவரதோ³ விஷ்ணுஸ்தஸ்மை ஶ்ரீகு³ரவே நம: ॥ 11॥

கு³ருஸ்துதிஶதகம்

ய: பா²ல்கு³நஸகோ² பூ⁴த்வா கீ³தாக்²யாம் ஸுக²தா³ம் ஸுதா⁴ம் ।
நிர்மமே ப⁴க³வாந் க்ரு’ஷ்ணஸ்தஸ்மை ஶ்ரீகு³ரவே நம: ॥ 12॥
கோ³பீரமணகோ³பாலகோ³வர்த⁴நத⁴ராபி⁴த: ⁴ ।
கோ³பீநாம் முக்திதோ³ யஶ்ச தஸ்மை ஶ்ரீகு³ரவே நம: ॥ 13॥
ய: பத்³மப⁴வந: பத்³மாம் தநுதே ஸ்ரு’ஷ்டிகர்மண: ।
யோ தே³வோ ப்³ரஹ்மவித்³ப்³ரஹ்மா தஸ்மை ஶ்ரீகு³ரவே நம: ॥ 14॥
சதுர்வர்க³ஸமுத்³பூ⁴தஶ்சதுர்வேத³விராஜித: ।
சதுரோ யஸ்தபோ யோகே³ தஸ்மை ஶ்ரீகு³ரவே நம: ॥ 15॥
சதுர்த³ஶமஹாலோகமஹாவ்ரு’க்ஷவிதா⁴யக: ।
ஜக³தோ மூலபூ⁴தோ யஸ்தஸ்மை ஶ்ரீகு³ரவே நம: ॥ 16॥
வரிஷ்டா²ய க³ரிஷ்டா²ய ப³லிஷ்டா²ய தபோப³லாத் ।
வஸிஷ்டா²ய தநிஷ்டா²ய தஸ்மை ஶ்ரீகு³ரவே நம: ॥ 17॥
ஸமாஶ்ரிததபஶ்ஶக்தி: ஶக்த்யா க்ரு’தமஹாதபா: ।
நாம்நா ய: ஶக்திராக்²யாதஸ்தஸ்மை ஶ்ரீகு³ரவே நம: ॥ 18॥
யோ விதூ⁴தமஹாகாமஶரோ நாம்நா பராஶர: ।
கோபேஶயஶரோ யஶ்ச தஸ்மை ஶ்ரீகு³ரவே நம: ॥ 19॥
ப்ரஜ்ஞாப³லேந தபஸா சதுர்வேத³விபா⁴ஜக: ।
க்ரு’ஷ்ணத்³வைபாயநோ யஶ்ச தஸ்மை ஶ்ரீகு³ரவே நம: ॥ 20॥
ஜடாத⁴ரஸ்தபோநிஷ்ட:² ஶுத்³த⁴யோகோ³ஜிதேந்த்³ரிய: ।
க்ரு’ஷ்ணாஜிநத⁴ர: க்ரு’ஷ்ணஸ்தஸ்மை ஶ்ரீகு³ரவே நம: ॥ 21॥
பா⁴ரதஸ்ய விதா⁴தா ச த்³விதீய இவ யோ ஹரி: ।
ஹரிப⁴க்தபரோ யஶ்ச தஸ்மை ஶ்ரீகு³ரவே நம: ॥ 22॥
ஶுக: ஶுக இவாநந்தகதா²ம்ரு’தமஹாயநம் ।
வாக்³பி⁴ர்பே⁴ஜேऽர்த²யுக்தாபி⁴ஸ்தஸ்மை ஶ்ரீகு³ரவே நம: ॥ 23॥
ஹ்ரு’த³யஸ்த²ம் பரம் ப்³ரஹ்ம ஜ்ஞாத்வா த்யக்தாகி²லக்ரிய: ।
மநஸா த்⁴யாநயோக்³யோऽபூ⁴த் தஸ்மை ஶ்ரீகு³ரவே நம: ॥ 24॥
யதா³த்மகமபூ⁴த்ஸர்வம் ஜக³தே³தச்சராசரம் ।

யத்ஸங்க³தோ விரக்தஸ்ஸ்யாத் தஸ்மை ஶ்ரீகு³ரவே நம: ॥ 25॥
ஜீவந்முக்ததயா யாந்தம் யம் விஜ்ஞாயாப்ஸரோக³ண: ।
வீதலஜ்ஜோ விவஸ்த்ரோऽபூ⁴த் தஸ்மை ஶ்ரீகு³ரவே நம: ॥ 26॥
ஜ்ஞாநவிஜ்ஞாநவித்³யோதத்³ப்³ரஹ்மத்⁴யாநபராயண: ।
நி:ஸ்ப்ரு’ஹோ நிர்மம: ஶாந்தஸ்தஸ்மை ஶ்ரீகு³ரவே நம: ॥ 27॥
ப்³ரஹ்மாம்ரு’தரஸாநந்த³மஹாஸாக³ரமஜ்ஜநாத் ।
அவிஜ்ஞாதப்ரபஞ்சோ யஸ்தஸ்மை ஶ்ரீகு³ரவே நம: ॥ 28॥
கோ³ஷ்பதீ³க்ரு’தஸம்ஸாரஸாக³ரோ ஜ்ஞாநதோ முநி: ।
தமஸ: பாரமாபேதே³ தஸ்மை ஶ்ரீகு³ரவே நம: ॥ 29॥
பஞ்சபூ⁴தஸமோ யஶ்ச பஞ்சபா³ணவிவர்ஜித: ।
பஞ்சத்வதோ³ஷநிர்முக்தஸ்தஸ்மை ஶ்ரீகு³ரவே நம: ॥ 30॥
பா³லோऽப்யபா³லதாம் யாதோ ஜீவந்நபி விமுக்திக:³ ।
தே³ஹஸ்தி²தோऽப்யஸங்கோ³ யஸ்தஸ்மை ஶ்ரீகு³ரவே நம: ॥ 31॥
ஸ்வோக்திபி⁴ர்ஜிதகௌ³டா³ய கௌ³ட³பாதா³பி⁴தா⁴ய ச ।
கௌ³ணேதரஸ்வபக்ஷாய தஸ்மை ஶ்ரீகு³ரவே நம: ॥ 32॥
கோ³விந்த³ப⁴க³வாந் யஶ்ச கோ³விந்த³பத³பா⁴க் ஸதா³ ।
கோ³விந்த³பத³கோ³ யோऽபூ⁴த் தஸ்மை ஶ்ரீகு³ரவே நம: ॥ 33॥
யேந ஶ்ரீஶங்கராசார்யகு³ருணா கு³ருபு³த்³தி⁴நா ।
மதி²தம் பா⁴ஷ்யபீயூஷம் தஸ்மை ஶ்ரீகு³ரவே நம: ॥ 34॥
ரமணீயேந வாதே³ந விஜிதா யேந பா⁴ரதீ ।
ஆநீதா ச பு⁴வோ பா⁴க³ம் தஸ்மை ஶ்ரீகு³ரவே நம: ॥ 35॥
அப⁴ங்க³த³ப்ரப³ந்த⁴ஶ்ச ஶ‍்ரு’ங்கா³ரரஸஸாக³ர: ।
ப்ரணீதோ யேந முநிநா தஸ்மை ஶ்ரீகு³ரவே நம: ॥ 36॥
அநந்தகு³ணவிப்⁴ராஜத³நந்தபத³பங்கஜ: ।
அநந்தமுக²தே³ஶஶ்ச தஸ்மை ஶ்ரீகு³ரவே நம: ॥ 37॥
ஶிவதா³ ப⁴க்தஸங்கே⁴ப்⁴யோ யத்ப்ரணீதா ஶிவாஸ்துதி: ।
ஶ‍்ரு’ங்கா³ரரஸஸம்பூர்ணா தஸ்மை ஶ்ரீகு³ரவே நம: ॥ 38॥

ஸௌந்த³ர்யலஹரீஶ்லோகலஹரீகஹரீதகீ ।
நிர்மலீகுருதே வாசம் தஸ்மை ஶ்ரீகு³ரவே நம: ॥ 39॥
த³ர்ஶிதஜ்ஞாநமுத்³ராய நாஸாக்³ரந்யஸ்தத்³ரு’ஷ்டயே ।
ஜ்யோதிர்மயபரப்³ரஹ்மபராய கு³ரவே நம: ॥ 40॥
கௌபீநத்³ரு’ட⁴ப³ந்தா⁴ய விதூ⁴தப⁴வஸிந்த⁴வே ।
விபா⁴தவிமலப்³ரஹ்மஜ்யோதிஷே கு³ரவே நம: ॥ 41॥
லம்ப³கர்ணத்³வயோபேதவத³நாய மஹாத்மநே ।
மௌநிநே ப³த³ரத்⁴வம்ஸகு³ரவே கு³ரவே நம: ॥ 42॥
ஶங்கரஶ்ஶங்கரஸ்யாபி ஶங்கராசார்யஸம்யமீ ।
ஸ்வகீயைர்விவிதை: ⁴ ஸ்தோத்ரைஸ்தஸ்மை ஶ்ரீகு³ரவே நம: ॥ 43॥
ரு’ஷ்யஶ‍்ரு’ங்க³தப:ஸ்தா²நே தபஸ்தேபே ச யோ முநி: ।
நாநாவ்யாக்²யாநக்ரு’த்³யஶ்ச தஸ்மை ஶ்ரீகு³ரவே நம: ॥ 44॥
யத்³வாக்³விநி:ஸ்ரு’தாநந்தவிஶுத்³த⁴பத³ஜாஹ்நவீ ।
பவித்ரீகுருதே நித்யம் தஸ்மை ஶ்ரீகு³ரவே நம: ॥ 45॥
து³ர்வாதி³நாம் கவீநாஶ்ச விஜேதா வாக்³ப³லேந ய: ।
தேஜோமயலஸத்காயஸ்தஸ்மை ஶ்ரீகு³ரவே நம: ॥ 46॥
காஷாயவஸ்த்ரப்⁴ரு’ந்நித்யமேகத³ண்ட³முபாஶ்ரித: ।
பூ⁴திபூ⁴ஷிதஸத்³பா⁴லஸ்தஸ்மை ஶ்ரீகு³ரவே நம: ॥ 47॥
ஸந்யாஸஸ்தா²பநோ யஶ்ச கர்மமார்க³நிக்ரு’ந்தந: ।
ப்³ரஹ்மவித்³யாப்ரதோ³ யஶ்ச தஸ்மை ஶ்ரீகு³ரவே நம: ॥ 48॥
மந்த்ரஶாஸ்த்ரஸ்ய கர்தா ய:ஸர்வமந்த்ரவிதா³ம் வர: ।
ஸர்வஜ்ஞாநைகநிலயஸ்தஸ்மை ஶ்ரீகு³ரவே நம: ॥ 49॥
யோகே³ந தபஸா சைவ ப்³ரஹ்மசர்யேண ப⁴க்தித: ।
விஶுத்³த⁴ம் ஜ்ஞாநமாபேதே³ தஸ்மை ஶ்ரீகு³ரவே நம: ॥ 50॥
யத்³யஶ:கௌமுதீ³ சந்த்³ரம் கலங்கீகுருதேऽநிஶம் ।
ஸுப்ரஸித்³த⁴ஶ்ச யோ லோகே தஸ்மை ஶ்ரீகு³ரவே நம: ॥ 51॥
யம் த்³ரு’ஷ்ட்வா விபு³தா: ⁴ ஸர்வே விது³ர்வித்³யாவிஶாரத³ம் ।
கி³ரம் பும்பா⁴வமாபந்நாம் தஸ்மை ஶ்ரீகு³ரவே நம: ॥ 52॥

ஶிஷ்யைஶ்சதுர்பி⁴ர்கோ³விந்த³ஶ்சதுர்பி⁴ரிவ பா³ஹுபி:⁴ ।
விராஜதே முநிஶ்ரேஷ்ட²ஸ்தஸ்மை ஶ்ரீகு³ரவே நம: ॥ 53॥
நம:ஸுரேஶ்வராசார்யகு³ருவர்யாய தீ⁴மதே ।
ஸுராணாமீஶ்வராயேவ ஸுரஸங்க⁴நமஸ்க்ரு’தே ॥ 54॥
நமஸ்தே பத்³மபாதா³ய பத்³மஸம்பூஜ்யகேஶவ ।
பத்³மாஸநபராயாத² பரப்³ரஹ்மாத்மநே ததா² ॥ 55॥
நமஸ்தே தோடகாசார்யகு³ரவே தாத்³ரு’ஶாய ச ।
த்ருடிமாத்ரேண ஸம்ஸாரமநித்யம் மநுதே து ய: ॥ 56॥
அநிர்வாச்யமநிர்தே³ஶ்யம் யத்³தா⁴மாமலகீக்ரு’தம் ।
அவ்யக்தமபி தத்³ப்³ரஹ்ம தஸ்மை ஶ்ரீகு³ரவே நம: ॥ 57॥
விஶ்வரூபாபி⁴தா⁴சார்யவர்யோ யோ விஶ்வரூபிணம் ।
விஷ்ணும் த்⁴யாயதி யோகீ³ந்த்³ரஸ்தஸ்மை ஶ்ரீகு³ரவே நம: ॥ 58॥
நமோ போ³த⁴க⁴நாசார்யயோகி³நே தி³வ்யசக்ஷுஷே ।
ஜ்ஞாநதோ³ யஶ்ச ஶிஷ்யேப்⁴யஸ்தஸ்மை ஶ்ரீகு³ரவே நம: ॥ 59॥
நமோ ஜ்ஞாநக⁴நாசார்யமஹாயோகீ³ஶ்வராய ச ।
மஹாநுபா⁴வக³ண்யாய தஸ்மை ஶ்ரீகு³ரவே நம: ॥ 60॥
ஸாக்ஷாத்க்ரு’தபரப்³ரஹ்மஜ்ஞாநோத்தமஶிவாய ச ।
உத்தமப்ரதிபாத்³யாய தஸ்மை ஶ்ரீகு³ரவே நம: ॥ 61॥
நாம்நா ப்ரஜ்ஞாநகி³ரயே கு³ரவே ஹரிவேதி³நே ।
நம:ஶ்ரீஶங்கராசார்யஸம்ப்ரதா³யத்⁴வஜாய ச ॥ 62॥
நரஸிம்ஹபத³த்³வந்த்³வத்⁴யாநநிர்மலசேதஸே ।
நாம்நா ஸிம்ஹகி³ரீஶாய தஸ்மை ஶ்ரீகு³ரவே நம: ॥ 63॥
மந்தா³கிநீபய:ஸ்நாநதீர்த²பூ⁴தாத்மவிக்³ரஹ: ।
யோऽபூ⁴தீ³ஶ்வரதீர்தா²க்²யஸ்தஸ்மை ஶ்ரீகு³ரவே நம: ॥ 64॥
தீர்த²பூ⁴தஸ்வப⁴க்தௌக⁴ஸமர்பிதநமஸ்ததி: ।
யோऽபூ⁴ந்ந்ரு’ஸிம்ஹதீர்தா²க்²யஸ்தஸ்மை ஶ்ரீகு³ரவே நம: ॥ 65॥
ஶ்ரீவித்³யாஶங்கராயாத்³யவித்³யாதீர்தா²பி⁴தா⁴ய ச ।

லம்ப³கர்ணாய ஶுத்³தா⁴ய தஸ்மை ஶ்ரீகு³ரவே நம: ॥ 66॥
அஷ்டாங்க³லக்ஷணோ த⁴ர்மோ யஸ்யாதிஸுலபோ⁴ऽப⁴வத் ।
லம்பி³காயோக³ஸம்ஸ்தா²ய தஸ்மை ஶ்ரீகு³ரவே நம: ॥ 67॥
அபாரஜ்ஞாநஸந்தோ³ஹவிதூ⁴ததமஸே ததா³ ।
அபாரஸுக²ஸந்தா⁴நவிதா⁴நபடவே நம: ॥ 68॥
அதீவஸுமஹத்தேஜோமூர்தித்⁴யாநபராய ச ।
அதீதப⁴வஸங்கா³ய தஸ்மை ஶ்ரீகு³ரவே நம: ॥ 69॥
ஸதோ³த்துங்க³தரங்கா³க்²யாதுங்க³ப⁴த்³ராதடே ஶுபே⁴ ।
பூர்ணப்³ரஹ்மைகநிஷ்டா²ய தஸ்மை ஶ்ரீகு³ரவே நம: ॥ 70॥
பா⁴ரதீஸம்ப்ரதா³யஸ்ய ரத்நபூ⁴தாய தீ⁴மதே ।
பா⁴ரதீக்ரு’ஷ்ணதீர்தா²ய தஸ்மை ஶ்ரீகு³ரவே நம: ॥ 71॥
வித்³யாரண்யமுநீஶாய வித்³யாரண்யேஷு நித்யஶ: ।
சரத்கேஸரிணே மாத்³யத்³வித்³வத்குஞ்ஜரவைரிணே ॥ 72॥
ஸுப்ரஸித்³த⁴மஹாக்³ரந்த²கரணே கருணாந்விதா ।
வஶகா³ யஸ்ய வாகீ³ஶா தஸ்மை ஶ்ரீகு³ரவே நம: ॥ 73॥
யோऽபூ⁴த்³வ்யாக்²யாதவேதா³ர்த:² ப்ரஜ்ஞயா தபஸா ததா² ।
க்ரு’தஸ்ம்ரு’திபுராணாய தஸ்மை ஶ்ரீகு³ரவே நம: ॥ 74॥
வித்³யாநக³ரநிர்மாணவித்³யாஶதவிஶாரத:³ ।
வித்³யாரண்யமஹாயோகீ³ தஸ்மை ஶ்ரீகு³ரவே நம: ॥ 75॥
புரா ஹரிஹராபி⁴க்²யப்ரு’தி²வீமண்ட³லேஶிது: ।
ஸ்தா²பகோ யஶ்ச காலஜ்ஞஸ்தஸ்மை ஶ்ரீகு³ரவே நம: ॥ 76॥
ஶ்ரீமச்ச்²ரு’ங்க³புரஸ்தா²நஸிம்ஹாஸநவிதா⁴யிநே ।
ச²த்ரசாமரபூ⁴ஷாய தஸ்மை ஶ்ரீகு³ரவே நம: ॥ 77॥
யஸ்ய சாந்தோ³லிகாத³ண்ட³ ஏகதோ மாநுஷைர்த்⁴ரு’த: ।
ஏகதோ பூ⁴தவேதாலைஸ்தஸ்மை ஶ்ரீகு³ரவே நம: ॥ 78॥
நமோ லக்ஷ்மீவிலாஸாய நமஸ்தே மந்த்ரமூர்தயே ।
வித்³வஜ்ஜநநிவாஸாய தஸ்மை ஶ்ரீகு³ரவே நம: ॥ 79॥

நமோ மஹாநுபா⁴வாய ஜ்ஞாநவைராக்³யஶாலிநே ।
நமோ விஶுத்³த⁴பா⁴வாய தஸ்மை ஶ்ரீகு³ரவே நம: ॥ 80॥
நமோ ப⁴வமஹாத³ர்பத³லநாய மஹாத்மநே ।
ஆஶ்சர்யகர்மணே நித்யம் தஸ்மை ஶ்ரீகு³ரவே நம: ॥ 81॥
யோ வா நாம்நாப⁴வச்சந்த்³ரஶேக²ராரண்யஸத்³கு³ரு: ।
ந்ரு’ஸிம்ஹபா⁴ரதீஶஶ்ச தாப்⁴யாம் நித்யம் நமோ நம: ॥ 82॥
புருஷோத்தமபாதா³ப்³ஜபராயணமநாஸ்ஸதா³ ।
நமஸ்க்ரு’தோऽஸ்து நாம்நா ய: புருஷோத்தமபா⁴ரதீ ॥ 83॥
ஶங்கராசார்யஸத்³வம்ஶ்யோ யோऽபூ⁴ச்ச²ங்கரபா⁴ரதீ ।
கிங்கரீபூ⁴தபூ⁴பாலஸ்தஸ்மை ஶ்ரீகு³ரவே நம: ॥ 84॥
சந்த்³ரஶேக²ரப⁴க்தோ யஶ்சந்த்³ரஶேக²ரபா⁴ரதீ ।
ந்ரு’ஸிம்ஹபா⁴ரதீ பூ⁴யஸ்தாப்⁴யாம் நித்யம் நமோ நம: ॥ 85॥
புருஷோத்தமதாம் யாத: புருஷோத்தமபா⁴ரதீ ।
நைவ நாம்நா தத³ர்தா²ச்ச தஸ்மை ஶ்ரீகு³ரவே நம: ॥ 86॥
ராமசந்த்³ரக்ரு’பாலேஶமஹாபூ⁴திவிஶோபி⁴த: ।
ராமசந்த்³ரயதீந்த்³ரோ யஸ்தஸ்மை ஶ்ரீகு³ரவே நம: ॥ 87॥
யோ விபா⁴தி யதிஶ்ரேஷ்ட:²ஸம்ரு’த்⁴யா தே³வராடி³வ ।
ந்ரு’ஸிம்ஹபா⁴ரதீஶாநஸ்தஸ்மை ஶ்ரீகு³ரவே நம: ॥ 88॥
ஶ்ரீசக்ரஸ்ய ப்ரகாரேண வித்³யாஶங்கரஸத்³கு³ரோ: ।
தே³வஸ்தா²நவிதா⁴தா யஸ்தஸ்மை ஶ்ரீகு³ரவே நம: ॥ 89॥
ஷட்³த³ர்ஶநரஹஸ்யஸ்ய ஜ்ஞாதா தத்ஸ்தா²பகஶ்ச ய: ।
க்ரு’தசாருப்ரப³ந்தா⁴ய தஸ்மை ஶ்ரீகு³ரவே நம: ॥ 90॥
தத்பாணிகஞ்ஜஸஞ்ஜாத:ஶ்ரீந்ரு’ஸிம்ஹாக்²யபா⁴ரதீ ।
தபஸா ஜக³தி க்²யாதஸ்தஸ்மை ஶ்ரீகு³ரவே நம: ॥ 91॥
புநருத்³பூ⁴தஸம்ஸ்தா²ந:ஸிம்ஹாஸநஶுப⁴ங்கர: ।
ஸுத்³ரு’டீ⁴க்ரு’தஸாஹாய்யஸ்தஸ்மை ஶ்ரீகு³ரவே நம: ॥ 92॥
அநுக்³ரஹபரோ யஶ்ச ஜக³த: பரமோ கு³ரு: ।
நிர்விஶங்கோ மஹாதேஜாஸ்தஸ்மை ஶ்ரீகு³ரவே நம: ॥ 93॥

ததீ³யகரபங்கேஜஸமுத்³பூ⁴தாய தீ⁴மதே ।
ந்ரு’ஸிம்ஹபா⁴ரதீஶாய தஸ்மை ஶ்ரீகு³ரவே நம: ॥ 94॥
வரஶ்ரீஸச்சிதா³நந்த³ஸந்தோஷிதஹ்ரு’தே³ஸதா³ ।
பரமாநந்த³ரூபாய தஸ்மை ஶ்ரீகு³ரவே நம: ॥ 95॥
கருணாரஸபூர்ணாந்தரங்க³ஸங்க³தமங்க³ள: ।
ஸ்வத⁴ர்மரஸிகோ யஶ்ச தஸ்மை ஶ்ரீகு³ரவே நம: ॥ 96॥
ஊர்த்⁴வரேகா²ங்கிதபத:³ பத³நிர்தூ⁴தபங்கஜ: ।
ப்ரகாந்தநயநோ யஶ்ச தஸ்மை ஶ்ரீகு³ரவே நம: ॥ 97॥
தீ³ர்க⁴பா³ஹுர்வ்ரு’ஷஸ்கந்த:⁴ பூர்ணவக்ஷா: ஶுபா⁴நந: ।
கம்பு³க்³ரீவ:ஸுநாஸோ யஸ்தஸ்மை ஶ்ரீகு³ரவே நம: ॥ 98॥
ரமணீயஸுஹேமாப⁴ஜாநுஜங்கோ⁴ருஶோபி⁴த: ।
ஶுப⁴நாபீ⁴ஹத:³ஶ்ரீமாந் தஸ்மை ஶ்ரீகு³ரவே நம: ॥ 99॥
விஶாலபா²லவிப்⁴ராஜத்³கோ³பீசந்த³நஶோபி⁴த: ।
த்ரிபுண்ட்³ரிதவிபூ⁴திர்யஸ்தஸ்மை ஶ்ரீகு³ரவே நம: ॥ 100॥
வாணீவிஜிதது³ர்வாதீ³ தேஜோநிர்ஜிதபா⁴ஸ்கர: ।
கா³ம்பீ⁴ர்யவிஜிதாம்போ⁴தி⁴ஸ்தஸ்மை ஶ்ரீகு³ரவே நம: ॥ 101॥
வாதே³ஸதி மஹாஸிம்ஹோ தா³நே ஸதி மஹாமநா: ।
வ்யாக்²யாநே ச மஹாஶேஷஸ்தஸ்மை ஶ்ரீகு³ரவே நம: ॥ 102॥
நாநாவித⁴ஸுரத்நாட்⁴யஸுவர்ணமயபாது³க: ।
புர: ஶங்க²மஹாநாத³ஸ்தஸ்மை ஶ்ரீகு³ரவே நம: ॥ 103॥
அஸங்க்²யஸ்வர்ணதா³நாந்தஸம்பூர்ணஶிக²ரக்ரிய: ।
வ்யாக்²யாதஶிவகீ³தோ யஸ்தஸ்மை ஶ்ரீகு³ரவே நம: ॥ 104॥
ரஞ்ஜிதாநேகஶிஷ்யாய ஸம்பூர்ணஸ்வர்ணதா³நத: ।
வ்யாப்தாய யஶஸா லோகே தஸ்மை ஶ்ரீகு³ரவே நம: ॥ 105॥
ஜ்யோதிஷ்டோமமுகை²ர்யஜ்ஞை: ஶிஷ்யத்³வாரைவ காரிதை: ।
தோஷிதா யேந தே³வாஶ்ச தஸ்மை ஶ்ரீகு³ரவே நம: ॥ 106॥
ராஜாதி⁴ராஜபூஜ்யாய ராஜமாநாய தேஜஸா ।

ராமசந்த்³ரஸமாநாய தஸ்மை ஶ்ரீகு³ரவே நம: ॥ 107॥
வேதா³ந்தாக்ஷஸ்தபஶ்சந்த்³ர:ஸம்ஸாரதமஸோ ரவி: ।
கர்மேந்த⁴நமஹாவஹ்நிஸ்தஸ்மை ஶ்ரீகு³ரவே நம: ॥ 108॥
கோடிஸூர்யேந்து³ஸங்காஶோ யேந த்⁴யாத:ஸதா³ஶிவ: ।
யதீ³யஹ்ரு’த³யாபி⁴ஜ்ஞஸ்தஸ்மை ஶ்ரீகு³ரவே நம: ॥ 109॥
யத்பதா³ர்சநத:ஸர்வே நரா: பூர்ணமநோரதா:² ।
நமோऽஸ்து கு³ரவே நித்யம் தஸ்மை மங்க³ளதா³யிநே ॥ 110॥
ஸுமங்க³ளஶரீராய ஸர்வஸந்தோஷகாரிணே ।
த³யாஶாந்திவிபூ⁴ஷாய தஸ்மை ஶ்ரீகு³ரவே நம: ॥ 111॥
ஸம்யக்³ஜப்தமஹாமந்த்ரவிதூ⁴தகலுஷாய ச ।
நிர்மலத்⁴யாநஸம்ஸ்தா²ய தஸ்மை ஶ்ரீகு³ரவே நம: ॥ 112॥
யஸ்ய த³ர்ஶநமாத்ரேண தாபத்ரயவிவர்ஜிதா: ।
தரந்தி மநுஜா லோகே தஸ்மை ஶ்ரீகு³ரவே நம: ॥ 113॥
வேதா³ந்தமத²நோத்³பூ⁴தவிஜ்ஞாநவிமலாய ச ।
பா⁴விதாத்மஸ்வரூபாய தஸ்மை ஶ்ரீகு³ரவே நம: ॥ 114॥
ஶ்ரீவிஷ்ணோரம்ஶபூ⁴தாய யோகீ³ந்த்³ராய மஹாத்மநே ।
ஸர்வலக்ஷணயுக்தாய தஸ்மை ஶ்ரீகு³ரவே நம: ॥ 115॥
அநேகஶாஸ்த்ரஸம்பந்நமநாத்³ரு’தமநோப⁴வம் ।
அஶேஷஜக³தா³தா⁴ரமஸ்மத்³கு³ருமஹம் ப⁴ஜே ॥ 116॥
ஓங்காரஜபஸம்பூர்ணபுண்யபூரிதவிக்³ரஹம் ।
ஓம்ரவம் மநஸா நித்யம் ஶ்ரீமத்³கு³ருமுபாஸ்மஹே ॥ 117॥
மநுஜா ப⁴க்திஸம்யுக்தா யே பட²ந்தி கு³ருஸ்துதிம் ।
தே ஶ்ரியா வித்³யயா லோகே யுக்தா வ்ரு’த்³தி⁴மவாப்நுயு: ॥ 118॥
ஶ்ரீக்ரு’ஷ்ணபாத³ஸ்ம்ரு’திதூ⁴தபாப:ஶ்ரீஸச்சிதா³நந்த³யதீந்த்³ரவர்ய: ।
ஶ்ரீஶங்கராசார்யஸுஸம்ப்ர+தா³யஶ்ரீமத்³கு³ருஸ்தோத்ரமித³ம் வ்யதாநீத் ॥ 119॥
நமஸ்க்ரு’திலஸத்³வாக்³பி: ⁴ ஶுபை⁴ஷா கு³ருஸந்ததி: ।
புநாதி ஸகலாந் லோகாந் ஜாஹ்நவீவ ப்ரகீர்திதா ॥ 120॥

கு³ருஸ்துதிஶதகம்

இதி ஶ்ரீஸச்சிதா³நந்த³பா⁴ரதீஶவிரசிதம் கு³ருஸ்துதிஶதகம் ஸமாப்தம் ॥

